
Айгөл Салахова 
Нурлат районы Киекле урта мәктәбенең тәрбия эшләре буенча директор урынбасары 

“Иң-иң кадерле кешебез”

Зал бәйрәмчә бизәлә, әниләр турында плакатлар эленә, күңелле музыка яңгырый.
1 алып баручы:
Исәнмесез, хәерле көн кадерле әниләр! Бүген бездә зур бәйрәм - әниләр бәйрәме Сезне “Әниләр бәйрәме” белән чын күңелдән котлыйбыз, саулык, тән сихәтлеге, озын гомер, шатлык, бәхет, эшегездә уңышлар телибез.

2 алып баручы:
Бүгенге бәйрәм көнендә якты теләкләрегез тормышка ашсын иде, балаларыгыз сезгә карата шәфкатьле булсыннар иде. Әгәр бүген сезнең йөзләрегез балкый һәм кәефләрегез яхшыра икән, иртәгә эшегездә җиңелрәк булыр. Бу залда кабынган елмаю йортларыгызда да дәвам итсен.

1 алып баручы:
Бәйрәм белән котлау өчен сүзне мәктәп директоры Абдуллин Нәбиулла Хайрулла улына бирәбез.

2 алып баручы:
Бәйрәмебезне 7 нче сыйныф укучылары башкаруында “Озак яшә, әнкәй шатлык белән” җыры белән башлап җибәрәбез.

1 алып баручы:
Кая барма, шунда әнкәй йөзе,

Кая барсам, әнкәй күңелдә.

Әни генә шулай синең өчен

Җанын биреп йөри гомергә.

2 алып баручы:
Җан җылысын тоя күңелебез,

Әнкәй көче тоя кулыбыз.

Үпкәләмәсеннәр!

Әнкәйләргә гел изгелек кенә кылыгыз!

1 алып баручы:
Бәйрәм белән котлап Мингалимова Энҗе башкаруында җыр “Иң матур җыр”
2 алып баручы:
Бәйрәм бүген, бәйрәм бүген безнең мәктәбебездә.

Әниләрне, әбиләрне чакырдык һәммәсен дә.

Сез бәйрәмнең иң түрендә, сөекле хатын-кызлар.

Бары тик сезнең хөрмәткә яңгырый безнең җырлар.

1 алып баручы:.

Сезнең каршыгызда “Чын дустым” җыры белән 8 нче сыйныф укучылары
2 алып баручы:
Әйе, әни, әнкәй сүзләре кайсы гына телдә әйтелсә дә, ул һәркемгә якын, изге сүз. Балалар шатлыгын, кайгы-хәсрәтен дә алар беренчеләрдән булып уртаклаша, акыллы киңәшләрен бирә. Әниләрнең ягымлы, тәмле, йомшак сүзләре балага юлдаш була.

1 алып баручы:
Баланың иң якын киңәшчесе дә, хәленә керуче дә, кайгы-шатлыгын да үз йөрәге аша үткәрүче кеше – ана. Татар халкында шундый мәкаль бар: “Уч төбендә тәбә пешереп ашатсаң да, анаң каршындагы изге бурычны үти алмыйсың”.

2 алып быручы: 
Кадерле әниләребезне котлап, Татар халык биюе. Башкаралар 6 сыйныф укучылары: Абаев Адель, Айсин Артур

1 алып баручы:
Иң-иң сабыр, иң-иң тыйнак , иң ягымлы кешеләр.

Иң сөйкемле, мәрхәмәтле алар безнең әниләр.

Әни сүзе иң бөек сүз, юк аңа һичбер алмаш.

Иң-иң әйбәт кешеләр дә әни кебек булалмас.

2 алып баручы:
Иң-иң әйбәт балаң булып яшәсәм ярар иде.

Әниемнең ышаначын акласам ярар иде.

Иң кадерле, иң хөрмәтле булсын җирдә әниләр.

Әниләрне кадерләсәк, тыныч булыр ил-көннәр.

1 алып баручы:.

5 сыйныф укучылары башкаруында “Карауҗа авылы көе”
2 алып баручы:
Җир йөзендә иң гүзәл, иң олы сүз, иң матур сүз - Әни! Әни дип безнең телебез ачылган. Иң тәүге адымнарыбызны да әни ярдәмендә атлап киткәнбез. Безгә ничә яшь кенә булмасын - биш яшьме, әллә иллеме, һәрвакыт әни, аның назлы карашы, кайгыртуы кирәк. Әниләрне ярату никадәр зур булса, яшәве дә шулкадәр якты, шатлыклы.

1 алып баручы:
Әйе, әни – һәркемгә якын, изге, газиз кеше. Әниләрнең ягымлы, йомшак сүзләре балага гомер буена юлдаш була. Әниләр һәрвакыт сезнең янда - авырганда да, борчылганда да, шатланганда да.
Безнең әниләребез гаилә, бала тәрбияләүдән тыш җәмгыять өчен дә үзләренең көчләрен җәлләмиләр.

2 алып баручы:
Рәхмәт яусын безнең әниләргә,

Аларгадыр бөтен авырлык.

Әниләргә якты йолдызладан,

Йә кояштан һәйкәл салырлык.

1 алып баручы:.
Кадерле әниләребезне котлап Аглиуллина Айзилә башкаруында җыр “Тамчы Гөлем”
2 алып баручы:
Тик син генә әнкәй, тик син генә

Сабый чакта мине баккансың

Төн йокыңны бүлеп уянгансың,

Юрганымны килеп япкансы.

1 алып баручы:
Тик син генә балам, җаным диеп
Сыйпагансың минем башымнан.
Елмайганмын, әнкәм сиңа карап,
Сиңа карап телем ачылган.

2 алып баручы:
Тик син генә әнкәй мине шулай

Бар нәрсәдән артык сөясең.
Инде үсеп, буйга җитсәм дә мин.
Син һаман да балам “Бәбкәм” диясең
1 алып баручы:
Зарыгу белән көтеп алучы,

Безнең өчен тау кадерле йөкләр

Күтәрергә эзер калучы

Әниләр!

2 алып баручы:.

4 сыйныф укучырарының “Ләйсән ява” җыры, бәйрәм сәламе булып яңгырасын.

1 алып баручы:
Программабыз ахырына да килеп җитте. Сезне, кадерле әниләребез, тагын бер кат бәйрәм белән котлыйбыз. Һәрчак сәламәт, шат күңелле, көләч йөзле булып калыгыз.

Һәм программабызны җыр белән тәмамлыйсыбыз килә.

Сезнең өчен җырлый 8 сыйныф укучылары - “Әниемә”
Игътибарыгыз өчен бик зур рәхмәт.

